ЕРЖАН ТӘТІШЕВ ҚОРЫНЫҢ «КӘСІБІҢДІ ТАҢДА!» БІЛІМ БАҒДАРЛАМАСЫ

КІРІСПЕ 

Бағдарламаның мақсаты – белсенді өмірлік ұстанымы бар, кедергілерді еңсеруге талпынып, мамандыққа ие болуға және алған білімі мен дағдыларын келешекте қызметінде пайдалануға ұмтылатын мүгедектігі бар жастарды анықтау және қолдау. 

Бағдарламаның негізгі мақсаты жағдайы нашар отбасылардан шыққан мүгедектігі бар жастарға келешекте маман иесі болып, жұмысқа орналасуларына демеу бола алатын, кәсіби лицейлерде, училищелерде, колледждерде және жоғары кәсіби мектептерде (бұдан кейін - оқу мекемелері) білім алуға мүмкіндік туғызу болып табылады. 

Ержан Тәтішев Қорының (ары қарай – Қор) білім гранттары осы бағдарлама бойынша әуелі үміткердің академиялық білімі мен қабілетін және оның жеке қасиеттерін ескере отырып, байқаудың іріктеу нәтижелері бойынша беріледі. 

Білім гранты Қордан оқудың бүкіл кезеңіне бөлінеді. Берілетін грант мөлшері жыл сайын Қордың Қамқоршылық Кеңесімен қарастырылып бекітіледі. Білім гранты берілген жағдайда студенттің, қабылдаған оқу орнының және бағдарлама Әкімшісінің арасындағы үш жақты келісім-шартқа қол қойылады. 

Білім грантын алу мақсатында тапсырылған құжаттар бағдарлама бойынша қазақ немесе орыс тілдерінде ұсынылуы мүмкін. 

Құжаттарды тапсырудан бұрын үміткерлер осы құжатта көрсетілген критерийлермен, ережелермен және тәртіп-жосықтармен дұрыстап танысып алулары керек. Егер мәліметтер шындықпен сәйкес болмаса немесе құжаттар немқұрайды әрі ұқыпсыз толтырылып дайындалса, үміткерлер байқауға жіберілмейді. 
ЖАЛПЫ ЕРЕЖЕЛЕР 

Қордың білім гранттары Қазақстан Республикасы аумағында орналасқан мемлекеттік әрі жеке кәсіби лицейлерде, училищелерде, колледждерде және жоғары кәсіби мектептерде білім алу үшін беріледі. 

Бағдарлама байқауына мына төмендегі критерийлерге жауап беретін тұлғалар қатыса алады: 

· ҚР азаматы болуы; 

· мүгедектіктің болуы; 

· орта білімнің болуы; 

· жас шамасы толық емес 29 жастан аспауы (өтінім берген кезде); 

· қаржылық жағдайы төмен болуы керек. 

Грантқа үміткерлерді іріктеу процесі үш айналымнан тұрады:

1-айналым – алғашқы іріктеу ұсынылған құжаттар негізінде сырттай өткізіледі (1-айналымға қатысу үшін қажетті құжаттардың тізімін қараңыз). 1-айналымның нәтижелеріне сүйене отырып, алғашқы іріктеуден өткен үміткерлер тізімі дайындалады.

2-айналым – сұхбат, 1-айналымнан өтіп, бастапқы тізімге кірген үміткерлер арасында өткізіледі. Үміткерлер іріктеу комиссиясымен сұхбаттасуға Қор кеңсесіне шақырылады. Сұхбат нәтижелері бойынша 3-айналым қатысушыларының тізімі дайындалады. 

3-айналым – 2-айналымнан сәтті өткен үміткерлерді ақырғы сараптау олардың материалдық жағдайы жайында құжаттары негізінде өтеді. Қордың Қамқоршылық Кеңесі 3-айналым қатысушылары арасынан финалистер тізімін қарастырып бекітеді. 

Қор қызметкерлерінің және Қамқоршылық Кеңес мүшелерінің жақын туысқандарының байқауға қатысуға құқылары жоқ. Жақын туысқандары ата-анасы, балалары, ағалары мен апайлары, туған және немере аға-інілері мен апа-сіңлілері, қарындастары, туған жиендері деп түсіну керек. 

Білім гранттарының мөлшері мен олардың көлемі Қор басшылығымен жыл сайын анықталып бекітіледі. Білім гранты оқудың барлық кезеңдерін қамтиды. 

Білім гранты әрбір оқу жылына/семестрге бөлініп (траншпен) төленеді. Студент, яғни грант иегері оқуында және қоғамдық өмірінде жақсы көрсеткіштерге ие болған жағдайда ғана, оған келесі оқу жылына транш бөлінеді. 

Студент, грант иегері оқудан шығарылып, не басқа мамандыққа, не өзге оқу орнына ауысқан жағдайда, оған берілген грант қосымша тізімдегі үміткерге беріледі. Қосымша тізім іріктеу кезінде негізгі тізіммен қатар дайындалады. 

Қор кез-келген уақытта оқу орнынан грант иегеріне қатысты қосымша мәлімет сұрай алады және құжаттарды талап ете алады. 

Қор берілген мәліметті тексеруге құқылы, және де үміткердің берген мәліметтерінің шындыққа сай емес екендігін аңғарған жағдайда, оны бағдарламадан шығарып тастай алады. 

Байқау үміткерлердің жақсы қасиеттеріне негізделген және бағдарлама критерийлеріне сай келетін барлық ҚР азаматтарына ашық. 

Қор үміткерлер таңдаған оқу орындарына түсуге қатысты ақпарат бермейді. 

Қор мен оның Қамқоршы Кеңесі білім гранттарын тағайындаумен байланысты қабылданған шешімдердің себебін айтпауға құқылы. 

Білім гранты келесі шығындарды өтейді: 

· Оқудың құны; 

· Ай сайынғы стипендия; 

Ержан Тәтішев Қорында байқау қатысушыларының отбасы мүшелеріне қандай да бір қаржылық көмек көрсету қарастырылмаған. 

Қатысушылардың міндеттері 

Байқаудың 3-кезеңіне өткен және грантқа ие болғаны жайында хабардар болған үміткерлер өздері таңдаған оқу орындарына түсумен байланысты барлық мәселелерді өздері шешулері тиіс. Олар оқу орнына түсу үшін барлық қажетті ақпаратты біліп, тиісті құжаттарды тапсырады, қабылдау емтихандарының уақытылы тапсырып, тестілеуден өтеді. Үміткердің Қор байқауынан сәтті өткені және грантқа ие болғаны оның оқу орнына автоматты түрде түсткенін білдірмейді.

Грант иегерлері өздері қабылданған оқу орнының академиялық стандарттарына сай тәлім алып, оқу бағдарламасына сәйкес толық оқу курсын өтуге міндетті. Студенттің академиялық және кәсіби стандарттарға сай болмауы Қордың гранттық қолдауының доғарылуына себеп болуы мүмкін. 

Байқау комиссиясына қатысты ереже 

Байқау немесе іріктеу комиссияның қызметі – Ержан Тәтішев Қорының Білім грантын бөлу үшін және аталмыш стипендиялар бағдарламасын жүзеге асыруды жақсартумен байланысты ұсыныстар енгізу. 

Байқау комиссиясының іріктеумен және аталмыш стипендияларды тағайындаумен байланысты барлық іс-әрекеті үздік үміткерлерді таңдауға бағытталған және әділдіктің, риясыздықтың әрі айқындықтың қағидаларына сүйенеді. Байқау комиссиясы Ержан Тәтішев Қорының білім грантына үміткер болған жастарды сол бағдарламаның бекітілген критерийлері негізінде қарастырады. 

Байқау комиссиясы үміткер туралы қосымша мәліметті (мінездемені) оның бітірген мектебінің ұстаздары мен оқушыларынан сұрауға құқылы. 

Қор байқау комиссиясы мүшесінің тізіміне өз еркімен еш төлемақысыз қызмет атқаруға келіскен адамдарды бекітеді. Байқау комиссиясы мүшелерінің құрамын Қордың Қамқоршы Кеңесі бекітеді. 

ҮМІТКЕРЛЕРДІ ІРІКТЕУ КРИТЕРИЙЛЕРІ 

Академиялық білімі және оқуға деген қабілеті
Іріктеу комиссиясы үміткердің білімі мен академиялық қабілеттерін табель және жалпы орта білім туралы аттестат негізінде бағаланады. 

Көшбасшылық потенциал және жеке мінездемелер 

Білім грантына үміткер өз бетінше тәуелсіз өмір сүруге талпынатын, көшбасшылық және жоғары рухани-этикалық қасиеттерге ие болатын, қоршаған адамдарға сыйлы да қадірлі болатын тұлға болуы керек. 

Үміткердің жеке қасиеттері іріктеу комиссиясымен сұхбаттың, байқауға қатысушылардың эсселерінде баяндалған өмір тәжірибесі туралы мәліметтердің және/немесе олардың оқуда, не болмаса қоғамдық өмірде қол жеткізген жетістіктерінің, сонымен қатар оқытушылардың, тәлімгерлердің және нұсқаушылардың ұсынымдарының негізінде бағаланады. 

Іріктеу критериялары: 
· Көшбасшылық қасиеттердің болуы (эссе мен сұхбат нәтижесінде анықталады) 

· Жақсы оқу үлгерімінің болуы 
· Қаржылық жағдайының төмен болуы
· Олимпиада, интеллектуалды сайыстарда және сол деңгеңге сәйкес келетін іс-шараларда алған жүлделі орындары, жетістіктері, марапаттарының болуы
· Жақсы ұсыныстардың болуы 

· Қоғамдық және әлеуметтік өмірге қатысып, белсенділік танытуы
· Тұрғылықты жеріне байланысты артықшылық (Алматы, Нұр-Сұлтан және Шымкент қалаларының тұрғындарының алдында басқа аймақ үміткерлері артықшылыққа ие болады)

БАЙҚАУҒА ҚАТЫСУ ҮШІН НЕ ІСТЕУ КЕРЕК? 

· 1-АЙНАЛЫМ

· Тізім бойынша құжаттарды жинаңыз.

· Құжаттарды сканерден өткізіңіз немесе суретке түсіріңіз.

· Құжаттардың сканын немесе суретін Қордың info@ytf.kz электрондық поштасына жіберіңіз.
Хатта міндетті түрде үміткердің толық аты-жөні, «Кәсібіңді таңда! 2024» байқауы деп жазу керек. Үміткер небір техникалық себептермен немесе электрондық поштаны қолдана алмауынан құжаттарды жібере алмаған жағдайда құжаттар қағаз жүзінде кәдімгі поштамен қабылданады немесе үміткер оны өзі, Алматы қ., Көктөбе сити ТК, Сағадат Нұрмағамбетов көшесі, 138/1, 2-блок, 38-кеңсе мекенжайында орналасқан Қор кеңсесіне алып келуіне болады.
Өтінім қолма-қол тапсырылса, мекемелерден алынатын құжаттар түпнұсқа түрінде, ал үміткердің тапсырылмайтын өз құжаттары (мысалы, жеке куәлігі) көшірме түрінде өткізіледі. Ламинацияланған құжаттар қабылданбайды.
1-айналымға тапсырылатын құжаттар:
1. Өтінімді үлгі бойынша толтырыңыз. Өтінімде толық ақпарат болу керек және ол ақпарат шындыққа сәйкес болуы тиіс.
2. Мазмұны төмендегідей эссе: а) Сіздің күшті әрі әлсіз жақтарыңыз бен отбасыңыз жайлы, шектеулі мүмкіндіктер салдарынан туындайтын қиындықтарды қалай шешетініңіз жайлы, кәсіби және мансаптық мақсаттарыңыз бен оқудан тыс іс-әрекетіңізді сипаттайтын қысқаша өмірбаяныңыз; б) Осы бағдарламаға не себептен өтінім беріп тұрғаныңыз туралы және алған біліміңізді болашақта қалай пайдаланатыныңызды жазыңыз. Эссені үміткердің өзі жазуы немесе айтып жаздыртуы тиіс. Егер сұхбат кезінде комиссия мүшелері эссені үміткердің өзі жазбағаны анықталса, онда оның грант алу мүмкіндігі азаяды;
3. Толық бітірген соңғы екі жыл табельдердің сканын жүктеңіз (9-сыныптан кейін – 7 мен 8, 11-сыныптан кейін – 9 бен 10). Іріктеудің 2-айналымынан сәтті өткен болсаңыз, аттестаттың сканын жіберуіңіз керек;
4. Екі Ұсыныс хатын үлгі бойынша толтырыңыз. Үміткердің бағдарламаға сай екенін растай алатын және үміткер жайында ақпарат бере алатын екі мұғалімі, тәрбиешісі немесе мектеп басшылары толтыру қажет;
5. Бестен аспайтын грамота, диплом, сертификаттар;
6. Үміткердің жеке куәлігі (кәмелетке толғандар), тууы туралы куәлігі (кәмелетке толмағандар); 

7. Медициналық-әлеуметтік сараптау комиссиясының (МӘСК) мүгедектік туралы анықтамасының көшірмесі.
НАЗАР АУДАРЫҢЫЗ! ҚҰЖАТТАР ҚАЙТАРЫЛМАЙДЫ. 

1-айналымға құжаттар 30 сәуірге 2025 ж. сағат 17:00 дейін қабылданады.

2-АЙНАЛЫМ

СҰХБАТ

Сұхбат 1-іріктеу кезеңінен өткен және үміткерлер тізіміне кіргендер арасында өткізіледі. Сұхбат Қор кеңсесінде байқау комиссиясының қатынасуымен өтеді. Сұхбаттан өту үшін небір дайындықтың қажеті жоқ. Сұхбат кезінде үміткер алдына қойған мақсаты, жобалаған жоспары туралы және қабілеті мен бойындағы қасиеттері жайында сөз етеді. Шығармашылықпен байланысты мамандық иесі болуға ұмтылатын жастарға өздері жасаған бұйымдары мен қолынан келетін өнерін көрсетуге әбден болады. Қазақстанның басқа аймақтарынан өтінім берген жастармен сұхбат бейне байланыс (zoom; whatsapp) арқылы жүзеге асырылады.
Үміткерлермен байланыс электрондық пошта, whatsapp/telegram, телефон арқылы жүзеге асырылады. Үміткерлер іріктеу кезінде байланыста болулары абзал. Байланыс өзгерген уақытта үміткер Қор қызметкерлеріне дереу хабарлауы тиіс.

3-АЙНАЛЫМ

Сұхбаттан сәтті өткен үміткерлер байқаудың соңғы 3-айналымына өтеді. Бұл айналымға отбасының материалдық жағдайды растайтын құжаттарды өткізуі тиіс. 1-айналымдағыдай, олар төмендегі тізім бойынша құжаттарды жинастырып, оларды сканерден өткізіп немесе суретке түсіріп, Қордың info@ytf.kz электрондық поштасына жіберулері керек. Үміткер хаттың жеткеніне өзі сұрап білуі тиіс. Қор пошта және Интернет нашар жұмысының кесірінен туындайтын ақауларға  жауап бере алмайды.
3-айналымға тапсырылатын құжаттар:

1. Үміткер жанұясы жағдайы нашар отбасы ретінде Мемлекеттік атаулы әлеуметтік көмек немесе әлеуметтік көмектің өзге түрін алатын болса, онда оны растайтын анықтаманы тапсыруы шарт. Үміткердің қаржылық жағдайы төмен болса да, аталмыш жәрдемақы алмайтын болса, ол төмендегі құжаттарды тапсыруы тиіс.
2. Отбасының барлық мүшелерінің жеке куәлігі (кәмелетке толған), тууы туралы куәлігі (кәмелетке толмаған).

3. Отбасының құрамы жөніндегі анықтама (egov.kz-тағы жеке кабинеттен скриншот қабылданады).

4. Отбасының кәмелетке толған әрбір мүшесінің жылжымайтын мүлкінің барын немесе жоғын растайтын анықтамалар (ХҚО немесе egov.kz порталынан алынады).

5. Барлық жылжымайтын мүліктің нарықтық құны туралы ақпарат (https://krisha.kz/ сайтында Оценка бөлімінде ұқсас мүліктің бағасы, скриншот түрінде қабылданады).
6. 18 жасқа толған әрбір отбасы мүшесінің көлік құралының барын немесе жоғын растайтын анықтама (egov.kz-тағы жеке кабинеттен скриншот қабылданады).

7. Барлық көлік құралының нарықтық құны туралы ақпарат (https://kolesa.kz/ сайтында көліктің бағасы, скриншот түрінде қабылданады).
8. Отбасының кәмелетке толған әрбір мүшесіне соңғы 12 ай ішінде төленген табыс сомалары (жұмыс орнынан).

9. Отбасының кәмелетке толған әрбір мүшесінің соңғы 12 ай ішінде жасаған жарналарын көрсететін зейнетақы шотынан үзінді көшірме (ХҚО немесе egov.kz порталынан алынады).

10. Отбасының кәмелетке толған әрбір мүшесінің жеке кәсіпкер ретінде тіркелгені немесе тіркелмегені туралы анықтама.

Егер келесі жағдай Сізге қатысты болса, онда оны растайтын мынадай құжаттар қажет:

11. Егер отбасында жеке кәсіпкерлер болса, соңғы 12 ай ішінде тапқан табысы жайында декларация.

12. Егер ата-анасы жұмыссыз болса, онда оның әлеуметтік мәртебесін растайтын анықтама.

13. Егер отбасында мүгедектер, зейнеткерлер болса, онда ЖТСК–ның бекітімі, зейнеткер куәлігі және Зейнетақы төлеу орталығынан соңғы 12 ай ішінде төленген зейнетақысын көрсететін анықтама.

14. Көп балалы отбасы, нәрестені күтумен айналысып отырған отбасы - соңғы 12 ай ішінде төленген жәрдемақысын көрсететін анықтама.

15. Толық емес отбасынан шыққан үміткерлер - Ата-анасының ажырасқаны туралы куәлік, Қайтыс болғаны туралы куәлік, Асырап алу жөніндегі куәлік, Алимент мөлшерін көрсететін құжат, Қамқоршысынан айырылғанымен байланысты куәлік, Жетімдігімен байланысты төлемдерді көрсететін құжат.

3-айналымға құжаттар ағымдық жылдың 30 маусымы сағат 17:00 дейін қабылданады.

ӨТІНІМ ҮЛГІСІН ТОЛТЫРУҒА ҚЫСҚАША НҰСҚАУ 

1. Өтінімнің БАРЛЫҚ сұрақтарына құжаттарыңызға сәйкес жауап беруіңізді өтінеміз. 

2. Сіздің жетістеріңіз туралы толығырақ ақпараттар беріңіз.
3. Тегіңізді, есіміңізді және әкеңіздің атын жеке куәліктегідей/паспорттағыдай толық жазыңыз. 

4. Байланысу мәліметтеріңізді, оның ішінде телефоныңыздың нөмірін және елді мекеніңіздің кодын жазып қалдырыңыз. Қор қызметкерлері немесе сұрыптау комиссиясының мүшелері Сізбен хабарласа алатын әрекеттегі байланыстарды көрсетініңіз. 

5. Толтырылмаған пунктерді қалдырмаңыз.
6. Барлық мәлімет көк түсті әріптермен басылуы немесе көк сиямен жазылуы керек.

Өтінімді толтырумен байланысты сұрақтар туындаса, өзіңізге ыңғайлы жолмен хабарласыңыз:

· Мына нөміріне немесе ватсапқа/телеграммға хабарласыңыз: +7 (700) 331 13 14

· Инстаграмдағы @tatishev.foundation аккаунтының direct-іне немесе эл.поштаға хабарласыңыз: info@ytf.kz.

